
DRÉACHTRÚN REACHTACH Ó PHARLAIMINT NA hEORPA

ar an dréachtchinneadh ón gComhairle maidir le tabhairt i gcrích an Chomhaontaithe 
idir an tAontas Eorpach agus Poblacht na Macadóine Thuaidh maidir le gníomhaíochtaí 
oibríochtúla arna ndéanamh ag an nGníomhaireacht Eorpach um an nGarda Teorann 
agus Cósta i bPoblacht na Macadóine Thuaidh
(12895/2022 – C9-0369/2022 – 2022/0301(NLE))

(Toiliú)

Tá Parlaimint na hEorpa,

– ag féachaint don dréachtchinneadh ón gComhairle (12895/2022),

– ag féachaint don dréacht-Chomhaontú idir an tAontas Eorpach agus Poblacht na 
Macadóine Thuaidh maidir le gníomhaíochtaí oibríochtúla arna ndéanamh ag an 
nGníomhaireacht Eorpach um an nGarda Teorann agus Cósta i bPoblacht na Macadóine 
Thuaidh (12896/2022), 

– ag féachaint don iarraidh ar thoiliú a thíolaic an Chomhairle i gcomhréir le 
hAirteagal 77(2)(b) agus (d), le hAirteagal 79(2)(c) agus le hAirteagal 218(6), an dara 
fomhír, pointe (a), den Chonradh ar Fheidhmiú an Aontais Eorpaigh (C9-0369/2022),

– ag féachaint do Riail 105(1) agus (4) agus do Riail 114(7) dá Rialacha Nós Imeachta,

– ag féachaint don mholadh ón gCoiste um Shaoirsí Sibhialta, um Cheartas agus um 
Ghnóthaí Baile (A9-0027/2023),

1. ag tabhairt a toilithe do thabhairt i gcrích an chomhaontaithe;

2. á threorú dá hUachtarán a seasamh a chur ar aghaidh chuig an gComhairle, chuig an 
gCoimisiún agus chuig rialtais agus parlaimintí na mBallstát agus Phoblacht na 
Macadóine Thuaidh.

RÁITEAS MÍNIÚCHÁIN

a. Cúlra
Tá sé mar aidhm leis an gCinneadh a mholtar ón gComhairle formheas a dhéanamh ar an 
gComhaontú Stádais idir an tAontas Eorpach agus Poblacht na Macadóine Thuaidh maidir le 
gníomhaíochtaí arna ndéanamh ag an nGníomhaireacht Eorpach um an nGarda Teorann agus 
Cósta i bPoblacht na Macadóine Thuaidh mar a fhoráiltear dó i Rialachán (AE) 2019/1896 
maidir leis an nGarda Teorann agus Cósta Eorpach.

Ar cheann de chúraimí na Gníomhaireachta Eorpaí um an nGarda Teorann agus Cósta (‘an 
Ghníomhaireacht’) tá oibriú i gcomhar le tríú tíortha i ndáil leis na réimsí a chumhdaítear leis 
an Rialachán maidir leis an nGarda Teorann agus Cósta Eorpach ‘lena n-áirítear trí imscaradh 
oibríochtúil féideartha foirne bainistithe teorainneacha i dtríú tíortha’. Féadfaidh an 
Ghníomhaireacht oibriú i gcomhar le húdaráis tríú tíortha atá inniúil maidir le hábhair a 
chumhdaítear leis an Rialachán a mhéid is gá chun a cúraimí a chomhlíonadh agus féadfaidh 
sí gníomhaíochtaí a bhaineann le bainistiú comhtháite teorainneacha san Eoraip a dhéanamh 
ar chríoch tríú tír faoi réir comhaontú ón tríú tír sin.

Is é an cuspóir atá ag an gcomhaontú stádais go gcumhdófar gach gné is gá le dul i mbun 
ghníomhaíochtaí na Gníomhaireachta i dtríú tíortha. De bhun Airteagal 73(3) de Rialachán 
(AE) 2019/1896, in imthosca ina bhfuil gá le foirne bainistithe teorainneacha ó bhuanchór an 
Gharda Teorann agus Cósta Eorpaigh a imscaradh i dtríú tír ina bhfeidhmeoidh na baill de na 
foirne cumhachtaí feidhmiúcháin, tabharfaidh an tAontas comhaontú stádais i gcrích leis an 
tríú tír lena mbaineann. 

I gcomhréir leis an Rialachán maidir leis an nGarda Teorann agus Cósta Eorpach agus dá 
dtagraítear in Airteagal 76(1) den Rialachán, thíolaic an Coimisiún samhail-chomhaontú 
stádais dá dtagraítear i Rialachán (AE) 2019/1886 i dteachtaireacht COM(2021)829 uaidh, ina 
bhfuil forálacha sonracha maidir le gníomhaíochtaí a dhéanamh ar chríoch triú tíortha. Tá an 
comhaontú stádais leis an Macadóin Thuaidh bunaithe ar an tsamhail arna tarraingt suas ag an 
gCoimisiún.

Chuir an Coimisiún na Rapóirtéirí ar an eolas an 17 Eanáir 2023 maidir leis an dul chun cinn 
atá déanta sna caibidlíochtaí idir an tAontas Eorpach agus Poblacht na Macadóine Thuaidh 
faoi chomhaontú stádais. Síníodh an Comhaontú an 26 Meán Fómhair 2022 in Skopje.

b. Seasamh an Rapóirtéara
Ag buaic ghéarchéim na himirce agus na ndídeanaithe in 2015, tháinig na céadta míle 
iarrthóirí tearmainn agus imirceach isteach san Aontas Eorpach trí na Balcáin Thiar, agus an 
Mhacadóin Thuaidh suite ar cheann de na príomhbhealaí le haghaidh gluaiseacht mheasctha 
neamhrialta. Tá an bealach seo fós gníomhach agus is ionann 20 874 agus líon oifigiúil na n-
imirceach neamhrialta a tháinig isteach sa Mhacadóin Thuaidh in 2021.

Maidir le tabhairt i gcrích comhaontuithe foirmiúla atá ceangailteach ó thaobh dlí faoi 
chuimsiú an chomhair le tríú tíortha, seachas comhshocrú déthaobhach, measann an 
Rapóirtéir go bhfuil sé ríthábhachtach chun trédhearcacht, grinnscrúdú poiblí agus 
formhaoirseacht dhaonlathach a áirithiú maidir leis an gcomhar sin. Mar sin féin, ba cheart 
d’aon chomhaontú a thugtar i gcrích idir an tAontas Eorpach agus tríú tíortha maidir le 

gníomhaíochtaí arna ndéanamh ag an nGníomhaireacht Eorpach um an nGarda Teorann agus 
Cósta a mheas go cúramach, ba cheart go mbeadh breisluach acu agus go mbeadh géarghá leo 
agus ba cheart dóibh a bheith comhréireach de réir cuspóra agus ábhair de.

Dá bhrí sin, tá géarghá leis an gComhaontú Stádais sin, ní hamháin chun trédhearcacht agus 
cuntasacht ghníomhaíochtaí comhair oibríochtúla na Gníomhaireachta Eorpaí um an nGarda 
Teorann agus Cósta le tríú tíortha a áirithiú, ach chun tacú le hiarrachtaí údaráis na Macadóine 
Thuaidh agus creat soiléir le haghaidh comhar maidir le bainistiú a teorainneacha seachtracha 
a áirithiú. 

Ba cheart don Chomhaontú Stádais cosaint na gCeart Bunúsach a áirithiú agus béim a chur ar 
dhualgas na mball foirne lánurraim a léiriú i leith cearta agus saoirsí bunúsacha, go háirithe 
maidir le rochtain ar nósanna imeachta tearmainn, dínit an duine agus an toirmeasc ar 
chéasadh, íde mhídhaonna nó tháireach, an ceart chun saoirse, prionsabal an non-refoulement 
agus an toirmeasc ar ionnarbadh comhchoiteann, cearta an linbh agus an ceart chun measa ar 
an saol príobháideach agus ar shaol an teaghlaigh, faoi raon feidhme an chomhaontaithe. 

Thairis sin, beidh sásra um thuairisciú teagmhas ag an nGníomhaireacht agus ag Aireacht 
Gnóthaí Baile Phoblacht na Macadóine Thuaidh araon chun gur féidir tuairisciú tráthúil a 
dhéanamh ar aon teagmhas a thagann chun cinn le linn gníomhaíocht oibríochtúil a dhéantar 
faoin gComhaontú. Déanfaidh oifigeach na Gníomhaireachta um chearta bunúsacha 
faireachán ar chomhlíontacht gach gníomhaíochta oibríochtúla le caighdeáin um chearta 
bunúsacha is infheidhme. Féadfaidh an t-oifigeach um chearta bunúsacha, nó a (h)ionadaí, 
cuairteanna ar an láthair a thabhairt ar an tríú tír; tabharfaidh sé nó sí tuairimí maidir leis na 
pleananna oibríochtúla freisin agus cuirfidh sé nó sí stiúrthóir feidhmiúcháin na 
Gníomhaireachta ar an eolas faoi sháruithe féideartha ar chearta bunúsacha i dtaobh 
gníomhaíocht oibríochtúil. Tacóidh Poblacht na Macadóine Thuaidh le hiarrachtaí faireacháin 
an oifigigh um chearta bunúsacha, ach a n-iarrfar sin uirthi.

Déanfaidh stiúrthóir feidhmiúcháin na Gníomhaireachta maoiniú na gníomhaíochta 
oibríochtúla ábhartha a aistarraingt, agus/nó í a chur ar fionraí nó a fhoirceannadh, tar éis dó 
Poblacht na Macadóine Thuaidh a chur ar an eolas má mheasann sé nó sí gur tharla sáruithe ar 
chearta bunúsacha nó ar oibleagáidí cosanta idirnáisiúnta tromchúiseacha nó ar dócha go 
leanfaidh siad ar aghaidh nó ar dócha go dtarlóidh siad i ndáil le gníomhaíocht oibríochtúil 
arna déanamh faoin gComhaontú seo.

I bhfianaise thabhairt i gcrích an Chomhaontaithe Stádais, iarann an Rapóirtéir ar an 
gCoimisiún gach doiciméad is gá a chur ar fáil go poiblí gan mhoill chun gur féidir leis an 
bParlaimint a cuid oibre institiúidí a dhéanamh lena n-áirítear an Measúnú ar Chearta 
Bunúsacha ar Phoblacht na Macadóine Thuaidh. Áiritheodh sé sin trédhearcacht agus 
grinnscrúdú poiblí cuí agus formhaoirseacht dhaonlathach ar na comhaontuithe sin.

Ar deireadh, measann an Rapóirtéir go bhfuil an comhaontú stádais molta comhréireach leis 
an tsamhail-chomhaontú stádais dá bhforáiltear dó sa teachtaireacht ón gCoimisiúin maidir 
leis an inneachar agus na forálacha ba ceart a bheith sa chomhaontú deiridh.

Agus an comhaontú ag tús chéim an chur i bhfeidhm, iarrann an Pharlaimint go gcuirfidh an 
Ghníomhaireacht Eorpach um an nGarda Teorann agus Cósta in iúl gan mhoill do Pharlaimint 
na hEorpa na gníomhaíochtaí arna seoladh mar chuid de chur i bhfeidhm an Chomhaontaithe 

Stádais agus cuireann sí i gcuimhne don Ghníomhaireacht a dualgas measúnú ar chomhar le 
tríú tíortha a chur san áireamh ina tuarascálacha bliantúla i gcomhréir le hAirteagal 73(8) de 
Rialachán (AE) Uimh. 2019/1896.

I bhfianaise a bhfuil thuasluaite, molann an Rapóirtéir don Pharlaimint téacs an dréacht-
chinnidh ón gComhairle a fhormhuiniú.

AN NÓS IMEACHTA – COISTE FREAGRACH

Teideal Comhaontú idir an tAontas Eorpach agus Poblacht na Macadóine 
Thuaidh maidir le gníomhaíochtaí oibríochtúla arna ndéanamh ag an 
nGníomhaireacht Eorpach um an nGarda Teorann agus Cósta i 
bPoblacht na Macadóine Thuaidh

Tagairtí 12895/2022 – C9-0369/2022 – 2022/0301(NLE)

Dáta an chomhairliúcháin nó na hiarrata 
ar thoiliú

28.10.2022

An Coiste Freagrach
       Dáta a fógraíodh sa suí iomlánach

LIBE
9.11.2022

Coistí ar iarradh tuairim orthu
       Dáta a fógraíodh sa suí iomlánach

AFET
9.11.2022

Gan tuairim a thabhairt
       Dáta an chinnidh

AFET
8.11.2022

Rapóirtéirí
       Dáta an cheapacháin

Lena Düpont
30.11.2022

Pléite sa choiste 31.1.2023

Dáta an ghlactha 6.2.2023

Toradh na vótála críochnaithí +:
–:
0:

40
10
3

Feisirí a bhí i láthair ag an vótáil 
chríochnaitheach

Konstantinos Arvanitis, Katarina Barley, Theresa Bielowski, Karolin 
Braunsberger-Reinhold, Patrick Breyer, Annika Bruna, Lena Düpont, 
Lucia Ďuriš Nicholsonová, Cornelia Ernst, Maria Grapini, Evin Incir, 
Sophia in ‘t Veld, Patryk Jaki, Fabienne Keller, Łukasz Kohut, Moritz 
Körner, Alice Kuhnke, Jeroen Lenaers, Juan Fernando López Aguilar, 
Lukas Mandl, Erik Marquardt, Javier Moreno Sánchez, Maite 
Pagazaurtundúa, Paulo Rangel, Diana Riba i Giner, Isabel Santos, 
Tineke Strik, Ramona Strugariu, Milan Uhrík, Tom Vandendriessche, 
Elena Yoncheva, Javier Zarzalejos

Comhaltaí ionaid a bhí i láthair ag an 
vótáil chríochnaitheach

Susanna Ceccardi, Gwendoline Delbos-Corfield, Dietmar Köster, 
Alessandra Mussolini, Matjaž Nemec, Janina Ochojska, Anne-Sophie 
Pelletier, Thijs Reuten, Miguel Urbán Crespo, Axel Voss

Comhaltaí ionaid faoi Riail 209(7) a bhí i 
láthair ag an vótáil chríochnaitheach

Aurélia Beigneux, Milan Brglez, Katalin Cseh, Marie Dauchy, Paolo 
De Castro, José Manuel Fernandes, Tomasz Frankowski, Vlad 
Gheorghe, Martin Hojsík, Max Orville, Mounir Satouri

Date tabled 8.2.2023



PE740.734v02-00 10/10 RR\1272376GA.docx

GA

VÓTÁIL CHRÍOCHNAITHEACH LE GLAO ROLLA SA CHOISTE FREAGRACH

40 +
PPE Karolin Braunsberger-Reinhold, Lena Düpont, José Manuel Fernandes, Tomasz Frankowski, Jeroen Lenaers, 

Lukas Mandl, Alessandra Mussolini, Janina Ochojska, Paulo Rangel, Axel Voss, Javier Zarzalejos

S&D Katarina Barley, Milan Brglez, Paolo De Castro, Maria Grapini, Evin Incir, Łukasz Kohut, Juan Fernando 
López Aguilar, Javier Moreno Sánchez, Theresa Bielowski, Matjaž Nemec, Thijs Reuten, Isabel Santos, Elena 
Yoncheva

Renew Katalin Cseh, Lucia Ďuriš Nicholsonová, Vlad Gheorghe, Martin Hojsík, Sophia in 't Veld, Fabienne Keller, 
Moritz Körner, Max Orville, Maite Pagazaurtundúa, Ramona Strugariu

ID Aurélia Beigneux, Annika Bruna, Susanna Ceccardi, Marie Dauchy, Tom Vandendriessche

ECR Patryk Jaki

10 -
Verts/ALE Patrick Breyer, Gwendoline Delbos-Corfield, Alice Kuhnke, Erik Marquardt, Diana Riba i Giner, Mounir 

Satouri, Tineke Strik

The Left Cornelia Ernst, Anne-Sophie Pelletier, Miguel Urbán Crespo

3 0
S&D Dietmar Köster

The Left Konstantinos Arvanitis

NI Milan Uhrík

Eochair do na siombailí a úsáidtear:
+ : i bhfabhar
- : i gcoinne
0 : staonadh


